
Rezultatima kompleksne geomorfološke analize definisani su po prvi put morfostrukturni procesi i neotektonski pokreti kao faktori nastanka različitih geomorfoloških oblika i depozita više vrsta polimineralnih keramičkih glina u više zona donjeg toka rijeke Spreče na potezu Gračanica-Sočkovac, a koji su predinsponirani različitim geodinamičkim procesima i neotektonskim pokretima na kontaktu “Bosanske ofiolitne ploče” i “Bosanskog aktivnog kontinentalnog ruba” u zoni “Sprečko-kozaračke dislokacije” na prostoru “Sprečanske depresije”.

Izvršenim najnovijim geomorfološkim istraživanjima i geološko-rudarskim istraživanjima, koja su potvrđena laboratorijskim i industrijskim putem istakle su jugoistočni dio južnog rejona područja istraživanja ovog rada, prostor polimineralnih keramičkih glinovitih depozita ležišta u Sočkovcu kao najperspektivniji za nova doistraživanja i nove industrijske oblasti primjenjivosti kao što su cementna i keramička industrija.

